	Ա Մ Փ Ո Փ Ա Թ Ե Ր Թ
«Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2020 թվականի տարեկան ծրագիրը հաստատելու մասին» Կառավարության որոշման նախագծի վերաբերյալ ստացված դիտողությունների և առաջարկությունների

	h/h
	Առաջարկության հեղինակը, գրության ամսաթիվը,  գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1. 
	 ԳԱԱ Սևանա լճի փորձագիտական հանձնաժողով
09.09.19թ.
N Փ-40/2019
	Առաջարկություններ և առարկություններ չկան
	· 
	· 

	2. 
	Կադաստրի կոմիտե
10.09.19թ.
N ՍՊ//6865
	Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2020 թվականի տարեկան ծրագրում ներառել «Սևան» ազգային պարկի և համայնքների միջև սահմանների ճշտումը, քանի որ այդ համայնքներում գույքային իրավունքների պետական գրանցումներ իրականացնելիս առաջանում են բազմաթիվ խոչընդոտներ՝ կապված «Սևան» ազգային պարկի սահմանի հետ։ 
Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2020 թվականի տարեկան ծրագրի 2.8 և 2.9 կետերի Համակատարողը սյունակից հանել «Կադաստրի կոմիտեն» բառերը, քանի որ «Գույքի նկատմամբ իրավունքների պետական գրանցման մասին» ՀՀ օրենքի 16-րդ հոդվածի համաձայն՝ քարտեզագրության, գեոդեզիայի, չափագրման (հաշվառման) և հողաշինարարության աշխատանքները մասնավորեցված են, իսկ Կադաստրի կոմիտեն նման գործառույթներ չի իրականացնում։
	Ընդունվել է
	Կատարվել է համապատասխան փոփոխություն


	3. 
	Էկոնոմիկայի նախարարություն
10.09.19թ.
N 03/ԻՓ-2/8615
	Առաջարկություններ և առարկություններ չկան
	· 
	· 

	4. 
	Գեղարքունիքի մարզպետարան
10.09.19թ.
N 01//5509
	Առաջարկություններ և առարկություններ չկան
	· 
	· 

	5. 
	Ֆինանսների նախարարություն
12.09.19թ.
N01/8-1/15179
	Նախագծի ընդհանուր կառուցվածքի վերաբերյալ առարկություններ չունենք, սակայն առաջարկում ենք Նախագծին անդրադառնալ ՀՀ 2020 թվականի պետական բյուջեի նախագծի առկայության պարագայում, քանի որ Նախագծի հավելվածով նախատեսված «Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման 2020 թվականի միջոցառումների» տարեկան ծրագրի 2.3, 2.6, 2.14 և 2.16 կետերի «2020թ. ֆինանսավորման աղբյուրը և պահանջվող գումարը» սյունակում ամրագրված գումարների չափերը կհստակեցվեն ՀՀ 2020 թվականի պետական բյուջեի նախագծի վերջնական տարբերակի առկայության ժամանակ։  
	Ընդունվել է ի գիտություն
	-

	6. 
	Առողջապահության նախարարություն
12.09.19թ.
NԱԹ/15028
	Նախագծի հավելվածի 2-րդ կետի 2.15 ենթակետի «Կատարման պատասխանատուն» սյունակից առաջարկում եմ հանել Առողջապահության նախարարությանը, քանի որ ապօրինի աղբավայրերի գոյացման գործընթացի կանխման և վերահսկողության իրականացման ուղղությամբ միջոցների ձեռնարկումը և գույքագրման տվյալների համաձայն լուծարման ենթակա աղբավայրերի ռեկուլտիվացիոն աշխատանքների կատարումը դուրս են Առողջապահության նախարարության լիազորությունների շրջանակից:
	Ընդունվել է
	Կատարվել է համապատասխան փոփոխություն

	7. 
	Արտակարգ իրավիճակների նախարարություն
16.09.19թ.
N01/01.1/6661
	Առաջարկում եմ որոշմամբ հաստատված Ծրագրի հավելվածի 2-րդ կետի 2.1 ենթակետի վերջին սյունակում «նշանակության» բառից հետո «հիդրոօդերևութաբանական» բառը հանել։
	Ընդունվել է
	Կատարվել է համապատասխան փոփոխություն

	8. 
	Տարածքային կառավարման և ենթակառուցվածքների նախարարության
18.09.19թ.
N01/15.2/14330
	Առաջարկում ենք հանել Նախագծի 1-ին կետով հաստատվող հավելվածի 2.7 կետը՝ հարցը կարգավորելով ՀՀ կառավարության 2017 թվականի հուլիսի 6-ի N29 արձանագրային որոշմամբ հավանության արժանացած մարզերի 2017-2025 թվականների զարգացման ռազմավարությունների, ինչպես նաև համայնքների կողմից մշակվող համայնքային զարգացման հնգամյա ծրագրերով։ Բացի վերը նշվածից կարծում ենք, որ ներկայացված որոշման նախագիծը ինքնին հանդիսանում է խնդրո առարկա կետում նշված միջոցառումների ծրագիրը։ 
Նախագծի 1-ին կետով հաստատվող հավելվածի 2.11 կետի վերաբերյալ տեղեկացնում ենք, որ Գավառ, Մարտունի և Վարդենիս համայնքներում գործող կեղտաջրերի մեխանիկական մաքրման կայաններին կից կենսաբանական մաքրման կայաններ կառուցելու հարցը  բազմիցս քննարկվել է Ջրային կոմիտեի և ՀՀ շրջակա միջավայրի նախարարության հետ։ Ջրային կոմիտեի կողմից ներկայացված կարծիքի համաձայն՝ մաքրման կայաններից արտահոսող մաքրված կեղտաջրի ԹԿՊ5-ի թթվածնի կենսաբանական պահանջ) միջին արժեքը կազմում է 40-75 մգ/լ, իսկ կախված մասնիկների պարունակությունը՝ 45-95 մգ/լ։ Բոլոր 3 կայաններում կեղտաջրի ԹԿՊ5-ի ներկայացված արժեքների դեպքում չի կարող ապահովվել կենսածին մանրէների այն նվազագույն քանակությունը, որի առկայությունը բավարար կլինի կեղտաջրի լիարժեք կենսաբանական մաքրման համար: Արդյունքում նշված ցուցանիշներով կեղտաջուրը պարզապես կհագեցվի թթվածնով, իսկ ամբողջական մաքրման արդյունք չի ապահովվի, քանի որ կենցաղային կեղտաջրերին բնորոշ է ԹԿՊ5-ի 230-280 մգ/լ արժեքը:  
Բնապահպանական խնդիրների ամբողջական լուծման, ինչպես նաև Սևանա լիճը աղտոտումից պաշտպանելու համար, բացի կեղտաջրի մաքրման կայաններ ունենալը անհրաժեշտ է իրականացնել հարակից այլ գյուղական բնակավայրերի պատշաճ կոյուղացում, որոնց կեղտաջրերը, լցվելով դեպի լիճ թափվող գետերը, աղտոտում են այն: Անհրաժեշտ է կառուցել կոյուղու նոր խողովակաշարեր՝ այդ բնակավայրերի կեղտաջրերը դեպի մաքրման կայաններ տեղափոխելու նպատակով, կամ կիրառել տեղային մաքրման լուծումներ:
Բացի այդ՝ ՀՀ շրջակա միջավայրի նախարարության 26.08.2019թ. N 1/22.3/12205-19 գրության համաձայն, Գավառ, Մարտունի և Վարդենիս քաղաքներում առկա կեղտաջրերի կենսաբանական մաքրման կայանների կառուցման հարցը քննարկվել է Հանրային խորհրդի՝ հուլիսի 25-ին կայացած լիագումար նիստում։ Ըստ ՀՀ շրջակա միջավայրի նախարարության կողմից ստացված տեղեկատվության՝ նախատեսվել է Սևանա լճի էկոհամակարգերի վերականգնման, պահպանման, վերարտադրման, բնականոն զարգացման և օգտագործման՝ 2020 թվականի միջոցառումների տարեկան ծրագրում ներառել վերոնշյալ կայանների նախագծային նախահաշվային աշխատանքների իրականացումը։ Մինչդեռ Նախագծով նախատեսվում է Գավառի, Մարտունու և Վարդենիսի կեղտաջրերի մեխանիկական մաքրման կայաններին կից կենսաբանական մաքրման բաղադրիչի կառուցում միջոցառումը, որի կատարման պատասխանատու է նախատեսվել ՀՀ տարածքային կառավարման և ենթակառուցվածքների նախարարությունը։
Ելնելով վերը նշվածից առաջարկում ենք 2.11 կետը շարադրել հետևյալ խմբագրությամբ՝ Գավառի, Մարտունու և Վարդենիսի կեղտաջրերի մեխանիկական մաքրման կայաններին կից կենսաբանական մաքրման բաղադրիչի կառուցման նպատակահարմարության համար մասնագիտական հետազոտության իրականացում, որի պատասխանատու կատարող նախատեսել ՀՀ շրջակա միջավայրի նախարարությանը, իսկ  համակատարող՝ ՀՀ տարածքային կառավարման և ենթակառուցվածքների նախարարությանը։ Նշված աշխատանքների կատարման արդյունքում պետք է որոշվի կեղտաջրերի  նման աղտոտվածության պարագայում կենսաբանական մաքրման կայանների կառուցուման նպատակահարմարությունը, որի դեպքում միայն կարելի է անդրադառնալ կայանների նախագծային նախահաշվային աշխատանքների իրականացմանը և կառուցմանը։
Նախագծի հավելվածի Սևանա լճի էկոհամակարգի վերականգնման, պահպանման, վերարտադրման, բնականոն զարգացման  և օգտագործման 2020 թվականի միջոցառումների  տարեկան ծրագրում անհրաժեշտ է հստակեցնել Կատարման պատասխանատուն սյունակում մեկից ավելի մարմիններ նշված միջոցառումների իրականացման գործընթացներում յուրաքանչյուր մարմնի պատասխանատվության աստիճանը։
Մեր կարծիքով միջոցառումները պետք է մշակվեն այնպես, որ դրանց կատարման համար լինի միայն մեկ պատասխանատու կատարող, իսկ շահագրգիռ մարմինները լինեն համակատարողներ։ Այս առումով՝ ընդունելի կլինի նաև համապատասխան միջոցառումների տրոհումն ըստ առանձին բնագավառներում կատարման ենթակա միջոցառումների՝ նշելով յուրաքանչյուր միջոցառման համար պատասխանատու մեկ մարմնին։
	Ընդունվել է










Ընդունվել է մասնակի










































































	Կատարվել է համապատասխան փոփոխություն









Կետը խմբագրվել է

	9. 
	Սևանի իշխանի պաշարների վերականգնման և ձկնաբուծության զարգացման հիմնադրամ
20.09.19թ.

	1. 2.1-ում  ենթակետի «Հանձնարարականի  կատարվելիք աշխատանքների և միջոցառումների համառոտ նկարագիրը» մասում ավելացնել ախտաբանական հետազոտություններ գետերում առկա մարդկանց, կենդանիների և բույսերի հիվանդությունների  բացահայտման նպատակով:
2. 2.6 ենթակետում համակատարողների մեջ ներառել նաև «Սևանի իշխանի պաշարների վերականգնման և ձկնաբուծության զարգացման» Հիմանդրամը, հաշվի առնելով այն հանգամանքը, որ Հիմնադրամը մանրաձկան բացթողնմանը զուգահեռ իրականացնում է նաև բաց թողած մանրաձկան հետազոտում և գետերի վիճակի ուսումնասիրում որպես ձվադրավայր՝ որոշակիորեն առնչվելով նշյալ ենթակետի պահանջներին:
3. 2.11-ում ենթակետում «Հանձնարարականի  կատարվելիք աշխատանքների և միջոցառումների համառոտ նկարագիրը» մասում ավելացնել նաև այլ գետերի կենսաբանական մաքրման կայանների, կամ ժամանակավոր ենթակառուցվածքների հիմնման նախադրյալների ուսումնասիրում: 
4. 2.17  ենթակետում Սևանա լճի և դրա ջրհավաք ավազանի կենսառեսուրսների (այդ թվում` ձկնային և խեցգետնային) արդյունահանման և արդյունագործական որսի տարեկան առավելագույն չափաքանակների և արդյունագործական որսի որակի բնութագրերի սահմանման վերաբերյալ, առաջարկում ենք, որ ձկնորսությունը Սևանա լճում ընդհանրապես կասեցվի կամ իրականացվի խիստ վերահսկվող պայմաններում, օրինակ Հիմնադրամի առաջարկած ձկնորսության ծրագրով: Այս պահին իրականացվող տարերային ձկնորսությունը կարող է նոր թափ ստանալ սիգի որսի թույլատրման դեպքում, ինչը իր հերթին բացասական հետևանք կթողնի ուժեղացնելով ապօրինի ձկնորսությամբ զբաղվող անհատ ձկնորսների դիրքերը և ձկնորսության հակազդեցությունը: Հաշվի առնելով, որ սիգի արդյունագործական պաշարները շատ քիչ են առաջարկում ենք առկա ձկնային պաշարները պահպանել որպես բնական ծնողական կազմ և նպաստել սիգի պաշարների ավելացման գործընթացին, քանի որ, համաձայն մասնագիտական վերլուծությունների, Սևանա լիճը կարող է բնական կերով ապահովվել բազմակի անգամ ավելի շատ ձկնային պաշարներ: Վերոնշյալը վերաբերվում է նաև կարասի որսին, քանի որ դրա անվան տակ իրականում որսվում է սիգ, բացի այդ խիստ վտանգի տակ է դրվում նաև ՀՀ կենդանիների Կարմիր գրքում գրանցված Գեղարքունու, Ամառային իշխանի, Սևանի բեղաձկան և Սևանի կողակի պահպանության հարցը:
5. Ավելացնել ևս մեկ ենթակետ Սևան թափվող գետերի ջրերի քանկության կառավարման վերաբերյալ, «Հանձնարարականի  կատարվելիք աշխատանքների և միջոցառումների համառոտ նկարագիրը» մասում նշելով ՀԷԿ-երի և ոռոգման նպատակով իրականցվող ջրառի ենթակառուցվածքների վերանայում կամ հիմնում, մշտական վերահսկողության իրականցնող համակարգերի ներդրում՝ գետերի էկոլոգիկան թողքի և Սևանա լիճ հնարավորինս մեծ քանակությամբ ջրի նրեհոսքի ապոհավմամբ: 
6. Լճի որոշ հատվածներում ափամերձ պատնեշ/պատվարների կառուցման նպատակահարմարության ուսումնասիրում: Պատնեշ/պատվարները կարող են հնարավորություն ընձեռել անտառապատ տարածքներում հողի շերտի լիցքի և աստիճանաբար ավելացման, ինչը հնարավորություն կտա պատնեշների հետևի մասում ջրածածկման բացառման և արդյունքում անտառապատ տարածքների պահպանման:
7. [bookmark: _GoBack]Հիմնադրամը Շրջակա միջավայրի նախարարություն է ներկայացրել մի շարք առաջարկներ և ծրագրեր՝ 2.1, 2.2, 2.3, 2.6, 2.7, 2.10, 2.11, 2.13 և 2.17 ենթակետերով նախատեսված աշխատանքներիի վերաբերյալ իրականցվող աշխատանքներում որակական բարելավումներ մտցնելու վերաբերյալ: Խնդրում ենք, վերը նշված ենթակետերի վերաբերյալ կոնկրետ անելիքների ծրագրերի մշակման ժամանակ մասնակից դարձնել նաև Հիմնադրամին, հանձինս հիմնադրամի մասնագետների և Հիմնադրամի մոնթորինգի խորհուրդի ներկայացուցիչների: Ստորև ներկայացվում է մոնիթորինգի խորհրդի կազմը՝ ՀՀ ԳԱԱ Կենդանաբանության և Հիդրոէկոլոգիայի Գիտական Կենտրոն ՊՈԱԿ, ՀՀ ԳԱԱ Ա.Բ. Նալբանդյանի անվան «Քիմիական ֆիզիկայի ինստիտուտ» ՊՈԱԿ,  ՀՀ ԳԱԱ Էկոլոգոնոոսֆերային հետազոտությունների կենտրոն, ՀՀ ԲՆ «Շրջակա միջավայրի մոնիթորինգի և տեղեկատվության կենտրոն» ՊՈԱԿ և ՀՀ ԲՆ Սևան Ազգային Պարկ ՊՈԱԿ:
	Ընդունվել է ի գիտություն
	Սևանի իշխանի պաշարների վերականգնման և ձկնաբուծության զարգացման հիմնադրամի կողմից ներկայացված առաջարկությունները քննարկվել են շրջակա միջավայրի նախարարությունում և լրացուցիչ քննարկման և պարզաբանումների կարիք ունեն։ Սևանի իշխանի պաշարների վերականգնման և ձկնաբուծության զարգացման հիմնադրամի համապատասխան մասնագետների հետ նախատեսվում է կազմակերպել քննարկումներ։

	10. 
	Քաղաքաշինության կոմիտե
20.09.19թ.

	ՀՀ քաղաքաշինության կոմիտեն ուսումնասիրելով «Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման միջոցառումների 2020 թվականի տարեկան ծրագիրը հաստատելու մասին» ՀՀ կառավարության որոշման նախագծի փաթեթն առաջարկում է հավելվածի 2.15 կետի կատարման պատասխանատուն» սյունակից հանել Քաղաքաշինության կոմիտե» բառերը, քանի որ Կոմիտեի կանոնադրական գործառույթների շրջանակներում կանխման և վերահսկողական գործառույթներ նախատեսված չեն, դրանք վերապահված են ՀՀ կառավարությանը ենթակա քաղաքաշինության, տեխնիկական և հրդեհային անվտանգության տեսչական մարմնին, իսկ համակատարողը» սյունակում ավելացնել Քաղաքաշինության կոմիտե» բառերը, հաշվի առնելով, որ Կոմիտեն է համակարգում համայնքների տարածական պլանավորման փաստաթղթերի մշակման աշխատանքները:  
	Ընդունվել է
	Կատարվել է համապատասխան փոփոխություն



